
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 
 
 

ᓄᓇᕕᒻᒥ ᑲᑎᒪᔩᑦ ᐳᕙᓪᓗᓇᖃᕈᓐᓀᑎᑦᓯᒐᓱᐊᕐᓂᒧᑦ 
 
ᑰᑦᔪᐊᒥᑦ, ᑎᓯᒻᐸ 12, 2023- ᒪᓐᑐᕆᐊᓪᒦᑦᓱᑎᒃ 30-ᒦᑲᓵᑦᑐᑦ ᑲᑎᒪᒋᐊᕐᑐᓯᒪᓚᐅᔪᒻᒪᑕ, ᓄᕕᒻᐸ 21- 

22-ᒥᓪᓗ, 2023-ᒥ ᓄᓇᕕᒻᒥ ᑲᑎᒪᔩᑦ ᐳᕙᓪᓗᓇᖃᕈᓐᓀᑎᑦᓯᒐᓱᐊᕐᓂᒧᑦ ᑲᑎᒪᓂᖃᕐᑎᓗᒋᑦ. ᓄᓇᕕᒻᒥ 

ᓄᓇᓕᓐᓂ ᓯᕗᓕᕐᑏᑦ ᓱᓇᒥᑲᓵᑦᓱᑎᒃ ᑲᑎᒪᔪᓃᓚᐅᔪᕗᑦ, ᐃᓅᓕᑦᓯᕕᐅᓪᓗ ᑐᓚᑦᑕᕕᐅᓪᓗ ᐋᓐᓂᐊᕖᒃ 

ᐱᓇᓱᑦᑎᖏᓪᓗ ᓄᓇᕕᒻᒥᓗ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑭᒡᒐᑐᕐᑎᖏᑦ.  

 

ᓄᓇᕕᒻᒥ ᑲᑎᒪᔨᑦᓭᑦ ᐳᕙᓪᓗᓇᖃᕈᓐᓀᑎᑦᓯᒐᓱᐊᕐᓂᒧᑦ ᐱᒋᐊᕐᑎᑕᐅᓚᐅᕐᓯᒪᒻᒪᑕ 4 ᐊᕐᕌᒍᐃᑦ ᓈᓕᕐᑐᑦ 

ᓄᓇᓕᓐᓂᑦ ᐱᓯᒪᔪᑦ ᑕᒪᑐᒥᖓ ᐱᓪᓚᕆᐊᓗᒻᒥᒃ ᑲᑐᑦᔨᖃᑎᒌᒍᑎᖃᕋᔭᕐᑎᓗᒋᑦ. ᐳᕙᓪᓗᓇᕐᑐᖅ 

ᐁᑦᑐᑑᑕᐅᒍᓐᓇᓱᓂ ᐋᓐᓂᐊᑖᕆᔭᐅᓲᒍᒻᒪᑦ ᐊᒥᓱᓄᓪᓗ ᖃᐅᔨᒪᔭᐅᒐᓂ, ᓄᓇᕕᒻᒥᓗ ᓯᕗᓪᓕᐅᔨᒐᑦᓴᐅᓕᕐᓱᓂ.   

 

ᑲᑎᒪᓃᑦ ᑐᕌᒐᖃᕈᑕᐅᒻᒪᑕ ᕿᒥᕐᕈᓂᐊᕐᓂᒥᒃ ᐃᓘᓐᓈᒍᑦ ᐱᓇᓱᐊᕐᑕᐅᓯᒪᔪᓂᒃ ᓄᓇᕕᒻᒥ ᐱᓇᓱᐊᕐᑕᐅᒋᐊᓕᑎᒍᑦ 

ᐳᕙᓪᓗᓇᖃᕈᓐᓀᑎᑦᓯᒐᓱᐊᕐᓂᒧᑦ, ᐊᖑᒻᒪᑎᑦᓯᒋᐊᖃᑦᑕᓂᕐᒥᓗ ᓄᓇᕕᒻᒥ ᖃᓄᐃᓕᖓᓕᕐᒪᖔᑦ, 

ᖃᐅᔨᓴᐅᑎᕕᓂᕐᓂᓗ ᒪᓂᔨᖃᑦᑕᓂᕐᒧᑦ, ᐱᓗᐊᕐᑐᓗ ᐅᖄᒍᑎᒋᔭᐅᒋᐊᖃᕐᓂᖓᓂᒃ ᓯᕗᓂᕐᒥ 

ᐱᓇᓱᐊᕐᑕᐅᓚᕆᒋᐊᓖᑦ. 

 

ᐅᓪᓘᓂ ᒪᕐᕉᓂ, ᓄᓇᓕᓐᓂ ᓯᕗᓕᕐᑏᑦ ᓇᓗᓇᓚᐅᔪᖕᖏᓚᑦ ᑐᓂᒪᒍᑎᖃᕐᓂᒥᓂᒃ ᐅᖄᒍᑎᖃᖃᑦᑕᓂᐊᕐᓂᒥᒃ 

ᐳᕙᓪᓗᓇᖃᕈᓐᓀᑎᑦᓯᒐᓱᐊᕐᓂᒥᒃ ᓄᓇᕕᒻᒥ. ᐊᒥᓱᑦ ᓄᓇᓕᓐᓂ ᓯᕗᓕᕐᑏᑦ ᐳᕙᓪᓗᓇᕐᑑᑉ ᐃᓅᓯᕐᒨᓕᖓᓂᖓᓂᒃ 

ᐅᖃᐅᓯᖃᖃᑦᑕᓚᐅᔪᕗᑦ ᑌᑦᓱᒪᓂᒋᐊᕐᓗ ᖃᓄᐃᒍᑕᐅᖃᑦᑕᓯᒪᓂᖓᓂ. ᐅᖄᒍᑎᖃᕙᓪᓗᓱᑎᒃ ᐳᕙᓪᓗᑐᑦ 

ᓄᓇᓕᒥᓂᑦ ᐊᐅᓪᓚᑎᑕᐅᖃᑦᑕᖁᒐᔭᕐᓇᒋᑦ, ᑌᑦᓱᒪᓂᒋᐊᖅ ᖁᐊᕐᓵᖓᓇᕐᑐᑰᕈᑕᐅᓲᒍᓐᓂᒪᑦ ᐳᕙᓪᓗᑐᑦ 

ᓯᕿᓂᑦᑎᓄᑦ ᐊᐅᓪᓚᑎᑕᐅᒋᐊᖃᓲᒍᑎᓪᓗᒋᑦ ᒪᒥᓴᕐᑕᐅᒋᐊᕐᑐᓱᑎᒃ. 

 

ᐋᓐᓂᐊᓯᐅᕐᑎᒪᕆ Dr. Faisca Richer, ᑐᑭᒧᐊᑦᑎᓯᔨᒋᔭᐅᑫᓐᓇᓂᕐᒦᑐᖅ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

ᐊᓪᓚᕕᖓᓂ ᓇᐅᓕᒫᑦ ᖃᓄᐃᖕᖏᓯᐊᕐᑐᓴᐅᓂᖏᓐᓄᑦ, ᐅᖃᕐᓂᖁᖅ: “ᐃᓕᑕᕆᔭᐅᓪᓚᕆᒋᐊᖃᕐᐳᑦ ᐃᓱᐊᕐᑐᑯᑦ 

ᓱᕐᕃᓂᕆᔭᖓ ᓄᓇᓕᓐᓂ ᓯᕗᓕᕐᑏᑦ ᓄᓇᓕᒥᓂᒃ ᓯᕗᓕᕈᑎᖃᑦᓯᐊᓂᖏᑦ ᐳᕙᓪᓗᓇᖃᕈᓐᓀᑎᑦᓯᒐᓱᐊᕐᓂᒥᒃ. 

ᑐᕌᒐᓕᐊᒍᓯᒪᔪᓄᑦ ᐃᓚᒋᔭᐅᑎᓪᓗᒍ ᖃᐅᔨᓴᕐᑕᐅᓗᑭᖃᑦᑕᕆᐊᖃᕐᓂᖅ ᓄᓇᓕᓕᒫᓂ 

ᐳᕙᓪᓗᓇᖃᕈᓐᓀᑎᑦᓯᒐᓱᐊᕈᑎᐅᖃᑕᐅᑎᓪᓗᒍ.”  

ᑲᑎᒪᔪᓃᑦᑐᑦ ᐊᑦᔨᒌᖕᖏᑐᓂᒃ ᐅᖃᐅᓯᖃᖃᑦᑕᓚᐅᔪᕗᑦ ᓇᓗᓀᕐᓯᓱᑎᓪᓗ ᐊᒥᓱᓂᒃ ᓯᕗᓪᓕᐅᔨᔭᐅᒋᐊᓕᓐᓂᒃ: 

- ᐃᓕᑕᕆᔭᐅᖁᔨᑦᓱᑎᒃ ᑭᖑᕚᕇᑎᒍᑦ ᓱᕐᕋᑕᐅᒍᑎᐅᖃᑦᑕᓯᒪᔪᓂᒃ ᐳᕙᓪᓗᓇᕐᑐᒨᓕᖓᔪᓂᒃ; 

- ᐱᐅᓯᒋᐊᕐᑕᐅᖁᔨᑦᓱᑎᒃ ᓄᓇᓕᓐᓂ ᑐᓴᐅᒪᔭᐅᑎᑦᓯᒍᑕᐅᓂᖓᓂᒃ ᐳᕙᓪᓗᓇᕐᑑᑉ, ᑐᑭᓯᒪᔭᐅᒋᐊᓕᓐᓂ 

ᐊᑐᐃᓐᓇᐅᑎᑕᐅᓂᕐᓴᐅᖁᔨᑦᓱᑎᒃ;  

- ᑐᓴᐅᒪᖃᑎᒌᓐᓂᓴᐅᖁᔨᑦᓱᑎᒃ ᓄᓇᓖᑦ ᑲᑎᒪᔨᖏᓐᓂᒃ ᐳᕙᓪᓗᓇᕐᑐᓕᕆᔪᓂᓪᓗ, 

ᓇᓗᓀᕐᓯᖃᑎᒌᑦᓯᐊᓗᑎᒃ ᑭᓇᒃᑯᑦ ᓱᓇᓂᒃ ᐱᔭᑦᓴᖃᕆᐊᖃᕐᒪᖔᑕ; 

- ᓯᕗᓪᓕᐅᔭᐅᖁᔨᑦᓱᑎᒃ ᐱᒍᑦᔨᐅᑎᐅᖁᔨᑦᓱᑎᓪᓗ ᐊᑐᕐᑎᓂᒃ-ᑲᒪᒍᑎᑦᓴᓂᒃ ᓄᓇᓕᒻᒥᐅᓅᓕᖓᔪᓂᓪᓗ 

ᑲᒪᒍᑎᑦᓴᓂᒃ, ᐃᓄᐃᑦ ᐱᕐᖁᓯᑐᖃᖏᓐᓅᓕᖓᓂᕐᓴᐅᖁᔨᑦᓱᑎᒃ ᐃᓄᑐᐃᓐᓇᓂᓪᓗ 

ᐱᓇᓱᑦᑎᑖᕆᔭᐅᖃᑦᑕᖁᔨᑦᓱᑎᒃ. 

 

ᐊᕐᕌᒎᓚᖓᔪᒥ, ᓄᓇᕕᒻᒥ ᑲᔪᓯᔭᐅᓚᖓᔪᑦ, ᑲᖐᓱᑦᑎᓯᒋᐊᕈᑎᑦᓭᑦ ᖃᐅᔨᓴᕐᑕᐅᒋᐊᕐᑐᖃᑦᑕᓃᓪᓗ. ᓄᓇᕕᒻᒥ 

ᑲᑎᒪᔩᑦ ᐳᕙᓪᓗᓇᖃᕈᓐᓀᑎᑦᓯᒐᓱᐊᕐᓂᒧᑦ ᑲᑎᒪᓛᓕᕐᒥᔪᑦ ᐁᕆᓕ 2024-ᒥ. 

 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 

ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 

ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 

ᑐᑭᓯᒋᐊᕈᒪᒍᕕᑦ: Emma Archambault 

 ᑐᓴᕋᑦᓴᓕᕆᔨ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ 

